Iago – Sut i fyw

Iago Pennod 2 adnodau 1-13   
Peidio dangos ffafriaeth

Yma mae Iago’n cario mlaen â’r thema fod Cristion yn berson sy’n gwneud beth mae e’n gredu.

Ydy Iago’n disgrifio sefyllfa sy’n  gallu codi pob dydd  h.y. pobl yn dangos ffafriaeth at ei gilydd? 
Pa fantais fyddai i rywun “roi sylw i’r person yn y dillad crand?” (adn 3) 
Pam cynnig sedd i un, a’r llawr i’r llall? (Darllena Mathew 23:6) 
Fyddai’r cardotyn tlawd wedi gwrando ar y neges ar ôl cael ei drin fel hyn? 
Beth mae “ffafriaeth”(adn 1) yn ei feddwl? Os wyt ti’n dangos ffafriaeth, beth wyt ti’n ddweud amdanat ti dy hun? 
Mae dangos ffafriaeth yn awgrymu
“fod un person yn _____ na’r llall”, 
a bod eich “cymhellion chi’n anghywir.” (adn 4)

Beth mae Duw yn rhoi i bobl dlawd y byd? (adn 5)

Sut mae pobl gyfoethog yn cablu enw Iesu Grist? (adn 7) 
Ydy dod i fan addoli yn gwneud gwahaniaeth i galon pobl? (Darllena Iago 4: 11.)
Beth ydy “gorchymyn pwysica’r ysgrifau sanctaidd? (adn 8) Sut wyt ti’n gallu torri’r gorchymyn yma?  
Beth mae ‘Paid godinebu’ a ‘Paid llofruddio’n’ dweud wrthon ni heddi? 
Ydyn nhw ond yn dweud rhywbeth am ryw neu am gynnal bywyd? (adn 11)   
· Ai dim ond dweud fod rhaid i ti gadw’r Deg Gorchymyn mae Iago yma (adn 10)?  Neu ydy e’n dweud rhywbeth mwy am ein perthynas ni â Duw?  Ydy e’n dweud bod peryg i ni anwybyddu Duw, tra’n honni ein bod yn cadw ei reolau?  
Beth mae cyfraith cariad yn gwneud? (adn 12)

Beth mae “trugaredd” yn (adn 13 ) yn meddwl?  

Beth mae’r ddau yn meddwl i ti?  
Gweddi: Helpa ni i garu’n cymydog fel rwyt ti’n ein caru ni. Helpa ni i ddeall dy galon drugarog di, a dod yn debycach i ti bob dydd.  Gofynnwn hyn yn dy enw’n unig.  Amen 

